
Cyfrannu at y broses o ddatblygu polisi ac ymarfer sefydliadol 


	Trosolwg

	Mae'r safon hon yn nodi'r gofynion pan fyddwch yn cyfrannu at y broses o ddatblygu polisi ac ymarfer sefydliadol.   Mae'r gofynion yn cynnwys cyfrannu at y dasg o nodi'r potensial ar gyfer datblygu sefydliadol a chyflwyno gwybodaeth a syniadau er mwyn cyfrannu at ddatblygu sefydliadol

Mae'r safon hon wedi'i theilwra o SFHBA3.




	Meini prawf perfformiad

Mae'n rhaid i chi allu:


	Cyfrannu at nodi'r potensial ar gyfer datblygu sefydliadol

P1 seilio eich mentrau ar ymwybyddiaeth o'r datblygu sefydliadol sydd ei angen yn y cyd-destun presennol

P2 sefydlu, cynnal a datblygu sianelau cyfathrebu a chydberthnasau gwaith effeithiol â phartïon perthnasol

P3 mynd ati i geisio gwybodaeth berthnasol gan bob parti priodol a'i rhoi iddo

P4 sicrhau bod eich gohebiaeth a'ch gwybodaeth yn rhydd rhag iaith a chynnwys gwahaniaethol

P5 ymgynghori â phob parti perthnasol; caiff achosion o wrthdaro buddiannau eu nodi, eu cydnabod a, lle y bo'n bosibl, caiff ffordd ymlaen ei chadarnhau. Lle nad yw hyn yn bosibl, rydych yn ceisio cyngor ar sut i ymdrin â hyn

P6 nodi cyfyngiadau a rhwystrau perthnasol rhag cynnydd ac ymdrin â hwy

P7 gwneud cyfraniadau clir ac adeiladol at y broses o bennu nodau ac amcanion ar gyfer datblygu

P8 gwneud cyfraniadau clir ac adeiladol at y broses o nodi'r dulliau, yr amserlenni, y rolau a'r adnoddau ar gyfer cyflawni nodau ac amcanion

P9 sicrhau bob y cyfraniadau rydych yn eu cynnig yn gyson â'r hyn sydd ar gael

P10 cofnodi'r holl wybodaeth berthnasol yn gywir, a'i storio yn unol â pholisi ac ymarfer sefydliadol, gan gynnwys gofynion i ddatblygu cyfrinachedd



	Mae'n rhaid i chi allu:
	Cyflwyno gwybodaeth a syniadau i gyfrannu at ddatblygu sefydliadol

P11 nodi cyfleoedd i fynd i'r afael â datblygu sefydliadol mewn ffordd greadigol a manteisio ar y cyfleoedd hynny
P12 sefydlu, cynnal a datblygu sianelau cyfathrebu a chydberthnasau gwaith effeithiol â phartïon perthnasol
P13 gwneud cyfraniadau brwd mewn ffordd a thrwy gyfrwng sy'n bodloni gofynion y sefyllfa
P14 rhoi gwybodaeth glir a chywir sy'n berthnasol i'r achos, a sicrhau ei bod yn hygyrch i bob parti priodol, gan ystyried gofynion cyfrinachedd
P15 cyfleu agweddau cadarnhaol, cryfderau a manteision newidiadau a/neu ddatblygiadau a gynigir
P16 sicrhau bod eich cyfraniadau a'ch gwybodaeth yn rhydd rhag iaith a chynnwys gwahaniaethol
P17 monitro ac adolygu eich cyfraniad at gyflawni amcanion, a gwneud cynlluniau ar gyfer gwaith pellach yn seiliedig ar yr holl wybodaeth gyfredol a'r adnoddau sydd ar gael
P18 nodi a chydnabod gwrthdaro buddiannau, cyfyngiadau a rhwystrau rhag cynnydd ac ymdrin â hwy mewn ffordd adeiladol


	Gwybodaeth a dealltwriaeth

Mae angen i chi wybod a deall:


	Deddfwriaeth a pholisïau a gweithdrefnau sefydliadol
K1 effaith gofynion statudol, a newidiadau mewn gofynion statudol, ar eich sefydliad a sefydliadau allweddol eraill mewn perthynas â chynllunio gwaith datblygu

K2 polisïau, canllawiau ymarfer, gweithdrefnau, ffiniau rolau ac adnoddau eich sefydliad eich hun

K3 strwythur a swyddogaethau eich sefydliad eich hun

K4 strwythurau a swyddogaethau sefydliadau eraill a sut maent yn berthnasol i'ch sefydliad chi

K5 gwasanaethau ac adnoddau perthnasol sefydliadau allweddol eraill, a sut i gael gafael arnynt

Damcaniaeth ac ymarfer

K6 dulliau hunanfonitro a gwerthuso sylfaenol

K7 amrywiaeth o ddulliau a chyfryngau ar gyfer cyflwyno gwybodaeth a syniadau

K8 amrywiaeth o strategaethau negodi

K9 dulliau ymchwil sylfaenol sy'n berthnasol i gynllunio gwaith datblygu

K10 sut i gael gwybod am ffynonellau eraill o wybodaeth, cymorth, cyngor, cefnogaeth ac adnoddau


Gwybodaeth Ychwanegol 
	Cwmpas/ystod yn gysylltiedig â'r meini prawf perfformiad


	Mae'r manylion yn y maes hwn yn ddatganiadau esboniadol o'r cwmpas a/neu enghreifftiau o gyd-destunau posibl lle y gall yr NOS fod yn gymwys; ni ddylid eu hystyried yn ddatganiadau ystod sy'n ofynnol i gyrraedd yr NOS.  

Noder: Pan fydd unigolyn yn ei chael yn anodd neu'n amhosibl mynegi ei ddewisiadau ei hun a gwneud penderfyniadau am ei fywyd, er mwyn cyrraedd y safon hon, efallai y bydd angen cynnwys eiriolwyr neu eraill a all gynrychioli barn a buddiannau'r unigolyn. 

Pan fydd gwahaniaethau ieithyddol yn y lleoliad gwaith, er mwyn cyrraedd y safon hon, efallai y bydd angen defnyddio gwasanaethau cyfieithu.

Yr unigolyn yw'r oedolyn, y plentyn neu'r person ifanc rydych yn ei gefnogi neu'n gofalu amdano yn eich gwaith 

Cyfyngiadau a rhwystrau:  gofynion statudol; adnoddau; ideolegau 

Cyd-destun: strwythur, prosesau gwneud penderfyniadau, adnoddau, nodau ac amcanion y sefydliad; gwasanaethau a ddarperir gan asiantaethau eraill; gofynion statudol 

Datblygu sefydliadol: polisi sefydliadol; ymarfer sefydliadol 

Partïon: staff yn y sefydliad ei hun; sefydliadau eraill; defnyddwyr gwasanaethau



	Cwmpas/ystod yn gysylltiedig â gwybodaeth a dealltwriaeth


	Mae'r manylion yn y maes hwn yn ddatganiadau esboniadol o'r cwmpas a/neu enghreifftiau o gyd-destunau posibl lle y gall yr NOS fod yn gymwys; ni ddylid eu hystyried yn ddatganiadau ystod sy'n ofynnol i gyrraedd yr NOS.  

Mae'n rhaid cymhwyso pob datganiad am wybodaeth yng nghyd-destun y safon hon.

Gall ffactorau a all effeithio ar iechyd, lles a datblygiad unigolion gynnwys anghenion difrifol neu gymhleth; anghenion synhwyraidd; amddifadedd cymdeithasol; amgylchiadau andwyol neu drawma cyn neu yn ystod genedigaeth; amgylchiadau teuluol; anabledd corfforol; anabledd dysgu; anaf; anhwylderau ar y sbectrwm awtistig; anhwylderau meddygol (cronig neu acíwt); camddefnyddio sylweddau; dementia; eiddilwch; iechyd meddwl; niwed neu gam-drin; salwch corfforol; tlodi 



	Gwerthoedd


	Glynu wrth godau ymarfer neu ymddygiad lle y bônt yn berthnasol i'ch rôl a'r egwyddorion a'r gwerthoedd sy'n sail i'ch lleoliad gwaith, gan gynnwys hawliau plant, pobl ifanc ac oedolion.  Mae'r rhain yn cynnwys yr hawliau:

I gael eu trin fel unigolyn

I gael eu trin yn gyfartal a pheidio ag wynebu gwahaniaethu

I gael eu parchu

I gael preifatrwydd

I gael eu trin mewn ffordd urddasol

I gael eu diogelu rhag perygl a niwed

I gael cymorth a gofal mewn ffordd sy'n diwallu eu hanghenion, sy'n ystyried eu dewisiadau ac sy'n eu hamddiffyn hefyd

I gyfathrebu gan ddefnyddio eu dulliau cyfathrebu ac iaith ddewisol

I allu cael gafael ar wybodaeth amdanynt hwy eu hunain

	Iechyd, Gwasanaethau Cyhoeddus a Gofal; Iechyd a Gofal Cymdeithasol; Galwedigaethau Proffesiynol a Thechnegol Cysylltiedig; Swyddogion Iechyd a Gwasanaethau Cymdeithasol; Gweithwyr Iechyd Proffesiynol Cysylltiedig; Galwedigaethau Gwasanaethau Personol; Gwasanaethau Gofal Iechyd a Phersonol Cysylltiedig

